
HYRJE  

Lajmëruesi i Dezinformatave për Kosovën: Monitorimi i Mediave Ruse, synon t’i kundërvihet 

dezinformimit që e vë në shënjestër Kosovën, përmes vëzhgimit në një bazë mujore të botimeve 

mediale të përzgjedhura të dala në Rusi, si në gjuhën angleze, ashtu edhe në atë serbe. Mediat e 

përzgjedhura në gjuhën angleze janë Russia Today, Sputnik, Meduza, Russia Insider, TASS, The 

Moscow Times, Newsfront, Unz, The Duran dhe Pravda Report, ndërsa në gjuhën serbe është 

Sputnik Serbia. Pos kësaj, Lajmëruesi i Dezinformatave i monitoron lajmet, dokumentet dhe 

deklaratat që kanë të bëjnë me Kosovën, të publikuara nga Kremlini dhe nga Ministria Ruse e 

Punëve të Jashtme.  

Gjatë janarit 2020, Russia Today i ka botuar dy lajme, Sputnik një, Meduza asnjë, Russian Insider 

një, TASS një, dhe The Moscow Times, Newsfront, Unz, The Duran e Pravda Report asnjë lajm, 

ndërsa Sputnik Serbia i ka botuar 62 lajme që drejtpërdrejt ose në mënyrë të tërthortë kanë patur 

të bëjnë me Kosovën. Nga ana tjetër, gjatë kësaj periudhe të vëzhgimit, Kremlini nuk pati lajme, 

ndërsa Ministria Ruse e Punëve të Jashtme e botoi një transkript të një konference të shtypit në 

të cilën Kosova u ngrit si çështje.  

Një shqyrtim i kujdesshëm i lajmeve të vëzhguara të botuara gjatë janarit 2020 në gjuhën angleze 

nga mediat e dhëna më sipër në Rusi, tregon që ato nuk kanë përmbajtje me dezinformata, por 

kjo nuk vlen për Sputnik Serbia, si dhe për Ministrinë Ruse të Punëve të Jashtme. Dezinformatat 

që u prodhuan gjatë kësaj periudhe monitoruese nga mediat e përzgjedhura ruse dhe Ministria 

e Punëve të Jashtme të Federatës Ruse në raport me Kosovën, tregojnë që përqendrimi i tyre 

është në rrënimin e themeleve të shtetësisë së Kosovës, të përkrahjes së vendeve Perëndimore, 

dhe të ndërtimit të saj të shtetit demokratik. Kjo bëhet duke e paraqitur Kosovën si një krijesë 

shtetërore që është krijuar përmes “gjenocidit” kundër popullatës së vet serbe, të përkrahur nga 

vendet Perëndimore, duke i mohuar krimet e luftës që Serbia i ka bërë në Kosovë, duke bërë 

krahasime të gabuara dhe çorientuese të shtetësisë së Kosovës me aneksimin e Krimesë nga 

Rusia, si dhe duke e paraqitur Kosovën si një kërcënim për sigurinë rajonale. Dezinformimi i 

zbuluar gjatë kësaj periudhe do të shqyrtohet dhe dekonstruktohet në pjesën vijuese.  

DEKONSTRUKTIMI I DEZINFORMATAVE TË DETEKTUARA 

Lajmëruesi i dezinformatës 1 

Titulli: Natalija Poklonskaya Sputnjik: Na Kosovu je izvršen genocid nad Srbima [Natalija 

Poklonskaya për Sputnik: Në Kosovë është kryer gjenocid kundër serbëve], Sputnik Srbija, 

2 janar 20201 

Në intervistën e saj, Natalia Vladimirovna Poklonskaya, Zëvendës Kryesuese e Komitetit për 

Marrëdhënie me Jashtë e Dumas Shtetërore Ruse pretendon që “në Kosovë është kryer gjenocid 

kundër serbëve, të cilët janë shkatërruar dhe dëbuar, dhe kjo është ndihmuar nga intervenimi i 

jashtëm.”  

Për më tepër, ajo pohon që ‘Kosova dhe Metohija’ për Serbinë e ka “të njëjtën domethënie 

profetike që Krimea dhe Sevastopoli e kanë për Rusinë – ajo është shpirti, Ortodoksia. Pagëzimi i 

Rusisë ka ndodhur në Hersones, në Krime. Ky është vend joni, dhe gjithmonë ka qenë rus. Aq 

shumë njerëz janë vrarë atje, e tëra ka mbushur Rusinë. E njëjta vlen edhe për Kosovën e 

Metohinë. Vendet e shenjta ortodokse, manastiret e lashta, luftërat e famshme, dhe, e qartë, 

Kosova dhe Metohija e kanë një domethënie të shenjtë për Serbinë. Dhe kur ne e mbajtëm 

referendumin në Krime, kjo ishte për të drejtën për ta zbatuar vullnetin e krimeasve indigjenë, 

dhe ata atje askush nuk i dëboi ashtu që atë vend ta mbushte me një popull tjetër.  

 

Dekonstruktimi i dezinformatës: Fakte dhe Shifra  

a) Kundër serbëve të Kosovës nuk është bërë ndonjë gjenocid  

Të dhënat e hollësishme të mbledhura në bazë të 31.600 dokumenteve, të paraqitura në botimin 

“Kosovo Memory Book” [Libri i Kujtesës i Kosovës] (2 shkurt 2015), i përgatitur nga Qendra për 

të Drejtën Humanitare me seli në Beograd, konfirmojnë vdekjen dhe zhdukjen e 13.535 

individëve gjatë luftës së Kosovës dhe periudhës menjëherë pas saj (1 janar 1998 – 31 dhjetor 

                                                           
1 Shih intervistën e plotë: Natalija Poklonskaya, Sputnjik: Na Kosovu je izvršen genocid nad Srbima, Sputnik Srbija, 
January 17th, 2020, https://rs-lat.sputniknews.com/intervju/202001021121462218-natalija-poklonska-za-sputnjik-
na-kosovu-je-izvrsen-genocid-nad-srbima-video-metohija/ 

https://rs-lat.sputniknews.com/intervju/202001021121462218-natalija-poklonska-za-sputnjik-na-kosovu-je-izvrsen-genocid-nad-srbima-video-metohija/
https://rs-lat.sputniknews.com/intervju/202001021121462218-natalija-poklonska-za-sputnjik-na-kosovu-je-izvrsen-genocid-nad-srbima-video-metohija/

2000). Nga ky numër, 10.812 ishin shqiptarë, 2.197 ishin serbë, ndërsa 526 viktima ishin romë, 

boshnjakë, malazezë dhe jo-shqiptarë të tjerë.2 Për më tepër, as edhe një organizatë e vetme 

ndërkombëtare nuk ka pohuar që të ketë patur ndonjë gjenocid të kryer kundër popullatës serbe 

të Kosovë.  

 

b) Pretendimi që gjenocidi i hamendësuar është ndihmuar nga intervenimi i jashtëm  

Intervenimi i NATO’s në Jugosllavi (24 mars – 10 qershor, 1999), i njohur si Lufta e Kosovës, është 

zhvilluar me qëllim për ta ndalur katastrofën humanitare të cilën popullata shqiptare e Kosovës 

ishte duke e pësuar në trajtë të vrasjeve dhe dëbimeve masive të kryera nga forcat ushtarake, 

paramilitare dhe policore serbe. Gjatë kësaj periudhe, më tepër se 10.000 shqiptarë të Kosovës 

u vranë nga Forcat e Armatosura Serbe, dhe, sipas UNHCR, mbi 850.000 u dëbuan apo e braktisën 

territorin të përballur me mizoritë serbe.3 Për më tepër, lufta përfundoi me përvetësimin e 

Rezolutës 1244 (1999) të Këshillit të Sigurisë të Kombeve të Bashkuara, e cila u përkrah edhe nga 

Rusia, dhe që e shprehte përkushtimin e vet për ta zgjidhur gjendjen e rëndë humanitare në 

Kosovë, dhe e ofroi vendosjen e Administrimit të KB në Kosovë dhe të Misionit për Zbatimin e 

Paqes të udhëhequr nga NATO (KFOR).4  

 

c) Krahasimi i Krimesë me Kosovën  

Për dallim nga aneksimi jolegal i Krimesë nga ana e Rusisë, i cili u përligj përmes një referendumi 

që nuk u pranua ndërkombëtarisht, pavarësia e Kosovës ka qenë pasojë e heqjes së dhunshme 

të autonomisë federale të Kosovës brenda Jugosllavisë në vitet 1989–1990, dëbimit të popullatës 

shumicë shqiptare nga sektori publik, mizorive të rënda të kryera nga forcat ushtarake, 

paramilitare dhe policore të Beogradit (1998–1999), dhe procesit negociues të mandatuar të 

                                                           
2 Humanitarian Law Center: 31,600 dokumente e konfirmojnë pa kurfarë dyshimi vdekjen dhe zhdukjen e 13.535 
individëve gjatë luftës në Kosovë: Beograd, 6 janar 2015: http://www.hlc-rdc.org/?page_id=14390&lang=de. Baza 
e të dhënave e Librit të Kujtesës së Kosovës është në dispozicion online në: www.kosovomemorybook.org 
3 Shih për shembull: UNHCR, Kosovo Crisis Update, August 4th, 1999, 
https://www.unhcr.org/news/updates/1999/8/3ae6b80f2c/kosovo-crisis-update.html 
4 Shih Rezolutën 1244 (1999) të KS KB, 10 qershor 1999, 
https://peacemaker.un.org/sites/peacemaker.un.org/files/990610_SCR1244%281999%29.pdf 

http://www.hlc-rdc.org/?page_id=14390&lang=de
http://www.kosovomemorybook.org/
https://www.unhcr.org/news/updates/1999/8/3ae6b80f2c/kosovo-crisis-update.html
https://peacemaker.un.org/sites/peacemaker.un.org/files/990610_SCR1244%281999%29.pdf

KSKB të udhëhequr nga Presidenti Ahtisaari, i cili përfundoi me Propozimin Gjithëpërfshirës për 

Zgjidhjen e Statusit të Kosovës që rezultoi me pavarësinë e mbikëqyrur të Kosovës.5 Rusia ishte e 

përfaqësuar në ekipin e Presidentit Ahtisaari me diplomatin e lartë, Z. Peter Ivancov. Për më 

tepër, më 22 korrik 2010, Gjykata Ndërkombëtare e Drejtësisë (GJND) e dha opinionin e vet 

këshllues që e konfirmonte që shpallja e pavarësisë së Kosovës e 17 shkurtit 2008 nuk paraqiste 

shkelje të të Drejtës Ndërkombëtare.  

 

Lajmëruesi i dezinformatës 2 

 Titulli: Šta se krije iza poruke zemalja Kvinta o godišnjici Račak (Çfarë fshihet prapa 

mesazhit të vendeve të Kuintit për përvjetorin e Reçakut), Sputnik Srbija 16 janar 20206 

Artikulli pohon që “… avokati Goran Petronijević thotë që përpjekja e Perëndimit për ta fshehur 

atë [Reçakun] ishte në tërësi një skenar i gënjeshtërt që çoi në bombardimin e RFJ-së,” dhe që “Në 

Reçak nuk ka pasur krim, por ka qenë një konflikt i armatosur midis forcave legjitime dhe legale të ushtrisë 

dhe policisë serbe kundër terroristëve të UÇK-së. Nuk ka pasur viktima civile, nuk ka pasur shfrytëzim të 

tepruar të dhunës, apo çkado qoftë tjetër, meqë, po të kishte pasur, Haga tashmë do të kishte qenë duke 

e shfrytëzuar këtë në proceset që janë zhvilluar.” 

 

Dekonstruktimi i Dezinformatës: Fakte dhe Shifra  

a) Në Reçak nuk ka pasur krim – nuk ka pasur viktima civile, as shfrytëzim të tepruar të 

forcës, as çkado qoftë tjetër  

Udhëheqësja e Ekipit Hetues Finlandez, Dr. Helena Ranta, që ishte në krye të hetimit të masakrës 

së Reçakut të kryer nga frocat serbe më 15 janar 1999, ku u vranë 45 fshatarë, pasi që hetimi 

                                                           
5 Shih: Comprehensive Proposal for the Kosovo Status Settlement [Propozimi Gjithëpërfshirës për Zgjidhjen e 
Statusit të Kosovës], 2 shkurt, 2007, 
http://pbosnia.kentlaw.edu/Comprehensive%20Proposal%20for%20the%20Kosovo%20Settlement.pdf 
6Sputnik Srbija Šta se krije iza poruke zemalja Kvinte o godišnjici Račka, 16 janar 2020, https://rs-
lat.sputniknews.com/analize/202001161121549706-sta-se-krije-iza-poruke-zemalja-kvinte-o-godisnjici-racka/  

http://pbosnia.kentlaw.edu/Comprehensive%20Proposal%20for%20the%20Kosovo%20Settlement.pdf
https://rs-lat.sputniknews.com/analize/202001161121549706-sta-se-krije-iza-poruke-zemalja-kvinte-o-godisnjici-racka/
https://rs-lat.sputniknews.com/analize/202001161121549706-sta-se-krije-iza-poruke-zemalja-kvinte-o-godisnjici-racka/

përfundoi dhe pasi që forenzika tregoi që 45 viktimat ishin civilë të paarmatosur, këtë veprim e 

quajti “krim kundër njerëzimit.”7 

b) Tribunali i Hagës këtë rast nuk e ka shfrytëzuar në proceset e veta  

Një ditë pas kryerjes së masakrës, Prokurori i atëhershëm Udhëheqës i Tribunalit Ndërkombëtar 

për Krimet në Ish-Jugoslavi, Louise Arbour, e nisi hetimin e këtij rasti,8 mirëpo më 18 janar 1999, 

hyrja e saj në Kosovë u ndalua nga autoritetet e Beogradit në kufirin me Maqedoninë.  

Për më tepër, sipas Prokurorit të Hagës, Geoffrey Nice, “hetimi i këtij rasti nga prokuroria i mori 

deklaratat e 62 dëshmitarëve. Fillimisht, prokuroria llogariti në dëshmimin e 30 dëshmitarëve, 

më pas numri u zvogëlua në 17, pastaj në 9, dhe, përfundimisht, në pesë. Nga këta, vetëm njëri 

do të dëshmonte “in vivo,” ndërkohë që të tjerët do të jipnin deklarata me shkrim. Ata do të vinin 

në tribunal vetëm për t’u marrë në pyetje nga pala mbrojtëse,”9 gjë kjo që e tregon qartë 

gënjeshtrën e këtij lajmi.  

 

Lajmëruesi i dezinformatës 3 

Titulli: Ministria e Jashtme i përgjigjet pyetjeve të mediave në konferencën për shtyp për 

veprimin diplomatik të Rusisë në vitin 2019, Ministria e Punëve të Jashtme e Federatës 

Ruse, 17 janar 202010 

Në një konferencë shtypi të Ministrisë Ruse të Punëve të Jashtme të mbajtur më 17 janar 2020, 

Zëdhënësja e kësaj Ministrie, Maria Zakharova ndër të tjera deklaroi që “Planet për krijimin e 

“Ushtrisë së Kosovës,” të përkrahura nga vendet udhëheqëse të NATO-s, i konsiderojmë se janë 

                                                           
7 Chris Bird, Recak report finds Serbs guilty [Raporti i Reçakut e gjen fajwsinw e serbwve], Guardian, 18 mars 1999, 
https://www.theguardian.com/world/1999/mar/18/4 
8Kosovo: Statement by Justice Louise Arbour, Prosecutor of the ICTY. Hague [Kosovë: Deklaratë e Gjykatëses Louise 

Arbour, Prokurore e ICTY – Tribunalit Ndërkombëtar për Krimet në ish-Jugosllavi, 16 janar 1999, 

https://www.icty.org/en/press/kosovo-statement-justice-louise-arbour-prosecutor-icty 
9 Mirko Klarin, Analysis: Tribunal Judges Restrict Racak Evidence [Analizë: Gjykatësve të Tribunalit u kufizohen 

dëshmitë e Reçakut], 1 qershor 2002, IWPR, https://iwpr.net/global-voices/analysis-tribunal-judges-restrict-
racak 
10 Ministria e Punëve të Jashtme e Federatës Ruse, Përgjigjet e Ministrisë së Jashtme në pyetjet e mediave në 
konferencën e lajme për veprimin diplomatik rus gjatë vitit 2019, 17 janar 2020, 
https://www.mid.ru/en/web/guest/mezdunarodnaa-informacionnaa-bezopasnost/-
/asset_publisher/UsCUTiw2pO53/content/id/3995958 

https://www.theguardian.com/world/1999/mar/18/4
https://www.icty.org/en/press/kosovo-statement-justice-louise-arbour-prosecutor-icty
https://iwpr.net/global-voices/analysis-tribunal-judges-restrict-racak
https://iwpr.net/global-voices/analysis-tribunal-judges-restrict-racak
https://www.mid.ru/en/web/guest/mezdunarodnaa-informacionnaa-bezopasnost/-/asset_publisher/UsCUTiw2pO53/content/id/3995958
https://www.mid.ru/en/web/guest/mezdunarodnaa-informacionnaa-bezopasnost/-/asset_publisher/UsCUTiw2pO53/content/id/3995958

një kërcënim i madh për sigurinë rajonale. Kjo është një shkelje e rëndë e Rezolutës 1244 të 

Këshillit të Sigurimit, e cila përcakton që të gjitha grupet e armatosura të shqiptarëve të Kosovës 

duhet të demilitarizohen, duke lejuar vetëm kontigjente shumëkombëshe në Kosovë.”  

 

Dekonstruktimi i Dezinformatës: Fakte dhe Shifra  

a) Ushtria e Kosovës si kërcënim për sigurinë rajonale  

Forca e Sigurisë së Kosovës, e emërtuar nga Zëdhënësja Zakharova si “Ushtria e Kosovës,” është 

më e vogla në të tërë rajonin sa i përket numrit të personelit, buxhetit dhe armatimit. Lidhur me 

këtë, duhet theksuar që fuqia në njerëz e Serbisë është 30.000 njerëz aktivë dhe 50.000 në 

rezervë, me buxhet ushtarak prej 832.088.523 €11, në krahasim me Kosovën që ka fuqi në njerëz 

prej 5.000 vetash aktivë dhe 3.000 në rezervë, me buxhet prej 58.600.000 €12. Po ashtu, Serbia e 

ka një përparësi të pakrahasueshme në fuqi ajrore, armatim të blinduar dhe artileri, njësite këto 

që Kosova nuk i posedon fare.  

b) Shkelja e Rezolutës 1244 (1999) të KS KB  

Rezoluta 1244 (1999) e Këshillit të Sigurisë së Kombeve të Bashkuara, në pikën e vet 15 “Kërkon 

që UÇK-ja dhe grupet e tjera të armatosura të shqiptarëve të Kosovës t’i përfundojnë menjëherë 

të gjitha aksionet ofenzive dhe të pajtohen me kërkesat për demilitarizim, ashtu siç ato janë 

parashtruar nga udhëheqësi i pranisë ndërkombëtare të sigurisë në konsultim me Përfaqësuesin 

Special të Sekretarit të Përgjithshëm.”13 

Nga formulimi i kësaj dispozite të Rezolutës 1244 (1999) të KS KB, është e qartë që kjo ka të bëjë 

me gjendjen e demilitarizimit të pasluftës, dhe kjo kërkesë është zbatuar me demilitarizimin e 

UÇK-së dhe të grupeve të tjera të armatosura të shqiptarëve të Kosovës më 20 shtator 1999, 

                                                           
11 Serbia Military Strength [Fuqia Ushtarake e Serbisë] (2020), https://www.globalfirepower.com/country-military-
strength-detail.asp?country_id=serbia  
12 Ligji për Buxhetin e Republikës së Kosovës, 2019, https://mf.rks-gov.net/desk/inc/media/D8042858-C783-42CF-
BB4F-4AF0BF0E8E44.pdf 
13 Shih Rezoluta 1244(1999) e KSKB, 10 qershor 1999, 
https://peacemaker.un.org/sites/peacemaker.un.org/files/990610_SCR1244%281999%29.pdf 

https://www.globalfirepower.com/country-military-strength-detail.asp?country_id=serbia
https://www.globalfirepower.com/country-military-strength-detail.asp?country_id=serbia
https://mf.rks-gov.net/desk/inc/media/D8042858-C783-42CF-BB4F-4AF0BF0E8E44.pdf
https://mf.rks-gov.net/desk/inc/media/D8042858-C783-42CF-BB4F-4AF0BF0E8E44.pdf
https://peacemaker.un.org/sites/peacemaker.un.org/files/990610_SCR1244%281999%29.pdf

bazuar në marrëveshjen e arritur më 21 qershor 1999 midis Udhëheqësisë së UÇK-së dhe 

Komandantit të KFOR-it, Gjeneralit Michael Jackson.  

Forca e Sigurisë së Kosovës nuk vepron në kundërshtim me Rezolutën 1244 (1999), dispozitat e 

të cilës nga këndvështrimi i zhvillimit të institucioneve të Kosovës u referohen rrethanave para 

Shpalljes së Pavarësisë së Kosovës, e cila, siç u theksua më sipër, sipas Opinionit Këshillues të 

Gjykatës Ndërkombëtare të Drejtësisë, nuk e shkel të Drejtën Ndërkombëtare. Për më tepër, 

Forca e Sigurisë së Kosovës është një organizatë multi-etnike e cila e pasqyron rendin kushtetues 

të Kosovës, dhe si e tillë nuk i takon kategorisë së grupeve të armatosura të cilave Rezoluta 1244 

(1999) e KS KB u kërkon të demilitarizohen.  

 

 

 
 


